
քաղաքաշինության նախարար պարոն Վարդան Վարդանյանին

Հարգելի նախարար

Ձեր 2012 թվականի ապրիլի 4-ի N 01/16.1/1491-12 գրությամբ ներկայացված «Հայաստանի Հանրապետության 2012 թվականի պետական բյուջեում վերաբաշխում, Հա​յաստանի  Հանրապետության կառավարության 2011 թվականի դեկտեմբերի 22-ի № 1919-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը. 

1. Անհրաժեշտ է հանել Նախագծին կից ներկայացված N 1 հավելվածի «2.3. Ելքերի ֆինանսավորմանն ուղղվող 2012 թվականի տարեսկզբի ազատ մնացորդի միջոցներ» տողը:

2. Նախագծով նախատեսվում է աղետի գոտում անօթևան մնացած ընտանիքներին բնակարաններով ապահովելու նպատակով միջոցները հատկացնել անշարժ գույքի ձեռք բերմանը: Ուստի անհրաժեշտ է Նախագծին կից N 2 հավելվածում բյուջետային ծախսերի տնտեսագիտական դասակարման «Շենքերի և շինությունների շինարարություն» հոդվածը փոխարինել «Շենքերի և շինությունների ձեռքբերում» հոդվածով և դրանով պայմանավորված համապատասխան փոփոխություններ կատարել NN 3, 5 և 7 հավել​վածներում:

3. Ներկայացված չեն Նախագծով հատկացվող գումարի համապատաս​խան հաշվարկ-հիմնավորումները: 

Հարգանքով`                                                                       Վաչե Գաբրիելյան

